
УДК: 332.624 

ҚИШЛОҚ ХЎЖАЛИГИ ЕРЛАРИНИ КАДАСТР БАҲОЛАШ ВА УНИНГ 

ИҚТИСОДИЁТ ТАРМОҚЛАРИДАГИ АҲАМИЯТИ 

Ў.Б Мухторов 

“ТИҚХММИ” Миллий тадқиқот университети 

Аннотация. Мақолада қишлоқ хўжалиги ерларини кадастр баҳолашнинг мазмуни ва 

унинг иқтисодиёт тармоқларидаги аҳамияти таҳлил қилинган. Ерларнинг табиий ва 

иқтисодий кўрсаткичлари асосида шакллантирилган кадастр қийматининг ердан 

фойдаланиш самарадорлиги ҳамда иқтисодий қарорлар қабул қилиш жараёнларига таъсири 

ёритилган. Олинган натижалар кадастр баҳолашни такомиллаштириш зарурлигини 

кўрсатади. 

Калит сўзлар: қишлоқ хўжалиги ерлари, кадастр баҳолаш, ер қиймати, ердан 

фойдаланиш, иқтисодий самарадорлик, ер ресурси. 

Кириш. Ҳозирги иқтисодий ривожланиши шароитида ер ресурсларидан оқилона 

фойдаланиш ва уларни илмий асосда баҳолаш иқтисодиёт тармоқларининг барқарор 

фаолиятини таъминлашда муҳим омил ҳисобланади. Қишлоқ хўжалиги ерлари миллий 

иқтисодиётнинг асосий ишлаб чиқариш базаси бўлиб, уларнинг сифат ҳолати, ишлаб 

чиқариш салоҳияти ва иқтисодий қиймати мамлакат озиқ-оқат ҳавфсизлиги, қишлоқ 

ҳудудларини ривожлантириш ҳамда инвестиция жараёнларига бевосита таъсир кўрсатади. 

Шу боис қишлоқ хўжалиги ерларини кадастр баҳолаш масаласи замонавий ер ресурсларини 

бошқариш тизимининг устувор йўналишларидан бири саналади. 

Қишлоқ хўжалиги ерларини кадастр баҳолаш ерларнинг табиий, мелеоратив, экологик 

ва иқтисодий хусусиятларини ҳисобга олган холда уларнинг қийматини аниқлашга 

қаратилган тизимли жараёндир. Кадастр баҳолаш натижалари ердан фойдаланиш 

муносабатларини тартибга солиш, солиқ сиёсатини шакллантириш, инвестициявий қарорлар 

қабул қилиш ҳамда ҳудудларни ижтимоий-иқтисодий ривожлантиришда муҳим ахборот 

манбаи бўлиб хизмат қилади. Айниқса, бозор иқтисодиёти шароитида ернинг иқтисодий 

қийматини илмий асосда белгилаш турли иқтисодиёт тармоқлари ўртасида ресурсларни 

самарали тақсимлаш имконини беради.  

Кадастр баҳолаш натижаларининг аҳамияти фақат қишлоқ хўжалиги соҳаси билан 

чекланиб қолмасдан, саноат, қурилиш, транспорт, молия ва банк тизими каби 

иқтисодиётнинг бошқа тармоқларида ҳам намоён бўлади. Ер қийматига оид ишончли 

маълумотлар инвестиция лойиҳаларини баҳолаш, кредит таъминоти шакллантириш, 

инфратузилмани ривожлантириш ва ҳудудий режалаштириш жараёнларида кенг 

қўлланилади. Шу билан бирга, кадастр баҳолаш орқали ер ресурсларидан фойдаланиш 

самарадорлигини ошириш, ерларни муҳофаза қилиш ва деградация жараёнларининг олдини 

олишга қаратилган бошқарув қарорларини қабул қилиш имконияти яратилади.  

Шу нуқтаи назардан, қишлоқ хўжалиги ерларини кадастр баҳолашнинг мазмуни ва 

унинг иқтисодиёт тармоқларидаги аҳамиятини илмий жиҳатдан таҳлил қилиш, амалда 

қўлланилаётган ёндашувларни баҳолаш ҳамда уларни такомиллаштириш масалаларини 

ёритиш долзарб ҳисобланади. Мазкур мақолада қишлоқ хўжалиги ерларини кадастр 

баҳолашнинг назарий-услубий асослари ва унинг иқтисодиёт тармоқларидаги тутган ўрни 

комплекс тарзда кўриб чиқилади. 

Материаллар ва методлар. Тадқиқотда қишлоқ хўжалиги ерларини кадастр 

баҳолашга оид меъёрий ҳуқиқий ҳужжатлар, расмий статистик маълумотлар ҳамда илмий 

манбалар материал сифатида фойдаланилди. Ерларнинг табиий, мелиоратив ва иқтисодий 

кўрсаткичлари бўйича мавжуд маълумотлар умумлаштирилди. 

Тадқиқот жараёнида таҳлил ва таққослаш, статистик қайта ишлаш ва иқтисодий таҳлил 

усуллари қўлланилди. Кадастр баҳолаш натижалари иқтисодиёт тармоқларида қўлланилиши 

нуқтаи назаридан баҳоланиб, умуммлаштириш усули асосида хулосалар шакллантирилди. 

Натижалар ва уларнинг таҳлили. Олиб борилган тадқиқот натижалари қишлоқ 

хўжалиги ерларини кадастр баҳолаш иқтисодиёт тармоқларида қарор қабул қилиш 

жараёнларида муҳим ахборот банбаи эканлигини кўрсатди. Ерларнинг табиий ва иқтисодий 

кўрсаткичлари асосида шакллантирилган кадастр қиймати улардан фойдаланиш 

самарадорлигини баҳолаш имконини беради. 

1-жадвал 

Қишлоқ хўжалиги ерларининг сифат кўрсаткичлари ва кадастр қиймати 

Кўрсаткичлар Паст сифатли 

ерлар 

Ўрта сифатли 

ерлар 

Юқори сифатли 

ерлар 

Бонитет билли 41-50 51-65 66-80 

Кадастр қиймати 

(млн.сўм/га) 
18-22 23-30 31-38 

Ўртача ҳосилдорлик 

(ц/га) 
22-25 28-35 38-45 

1-жадвал маълумотлари таҳлили шуни кўрсатадики, ер сифати яхшиланиши билан 

кадастр қиймати ва ҳосилдорлик ўртасида барқарор мусбат боғлиқлик мавжуд. Бу кадастр 

баҳолашда қўлланилаётган кўрсаткичлар ернинг реал ишлаб чиқариш салоҳиятини акс 

эттираётганини кўрсатади.  

Табиий 

кўрсаткичлар 
 

Кадастр баҳолаш 

натижалари 
 

Ер солиғи, 

инвестиция, 

кредит 

таъминоти 

 

Иқтисодиёт 

тармоқларида 

самарадорлик 

1-расм. Кадастр баҳолаш, ер қиймати, иқтисодий қарорларнинг мантиқий узвийлиги 

Ушбу механизм кадастр баҳолаш натижаларининг қишлоқ хўжалиги билан бир қаторда 

молия, банк, инвестиция ва ҳудудий режалаштириш соҳаларида ҳам қўлланилишини 

кўрсатади. 

2-жадвал 

Кадастр қийматига асосланган иқтисодий кўрсаткичлар таҳлили 

Кадастр қиймати 

(млн.сўм/га) 

Ер солиғи (минг 

сўм/га) 

Даромад 

(млн.сўм/га) 

Самарадорлик 

даражаси 

18-22 450 7.0-8.0 Паст 

23-30 620 10.0-14.0 Ўрта  

31-38 850 18.0-22.0 Юқори 

2-жадвал натижаларига кўра, кадастр қиймати ошиши билан ер солиғи ҳам ортиб 

боради, бироқ даромад ўсиш суръати солиқ юкидан юқори эканлиги аниқланди. Бу ердан 

самарали фойдаланиш иқтисодий жиҳатдан мақбул эканлигини кўрсатади ва кадастр 

баҳолашнинг рағбатлантирувчи функциясини тасдиқлайди. 

Қишлоқ хўжалигида  Ишлаб чиқаришни режалаштириш 

Молия ва банк тизимида  Кредит таъминоти 

Инвестиция соҳасида   Лойиҳаларни баҳолаш 

Давлат бошқарувида  Солиқ ва ер сиёсати 

2-расм. Кадастр баҳолашнинг иқтисодиёт тармоқларига таъсири 

Таҳлил шуни кўрсатадики, кадастр баҳолаш натижалари иқтисодиёт тармоқларида 

ўзаро боғлиқликни таъминлайди ва ер ресурслаидан фойдаланишда тизимли ёндашувни 

шакллантиради. 

Хулоса. Олинган натижалар бўйича шуни хулоса қилиш мумкинки, қишлоқ хўжалиги 

ерларини кадастр баҳолаш ер ресурсларини иқтисодий жиҳатдан баҳолаш билан 

чекланмасдан, иқтисодиёт тармоқларида стратегик қарорлар қабул қилишга хизмат қилади. 

Жадвал ва рақамлар асосидаги таҳлил кадастр баҳолашни такомиллаштириш ердан 

фойдадалниш самарадорлигини оширишнинг муҳим шарти эканлигини кўрсатди.  

Фойдаланилган адабиётлан: 

2. Тошпўлатов А.Т., Абдурахмонов Қ.Қ. Қишлоқ хўжалиги ерларини кадастр 

UDK 332.3 

QASHQADARYO VILOYATI YER FONDINING YER TOIFALARI VA TURLARI 

BO‘YICHA TAHLILI 

S.K. To‘rayev  

“Geoinnovatsiya markazi” davlat unitar korxonasi 

Annotatsiya: Mazkur maqolada Qashqadaryo viloyati yer fondining tarkibi, uning yer 

toifalari va yer turlari bo‘yicha taqsimlanishi hamda ulardan foydalanish holati tahlil qilingan. 

Tadqiqot davomida viloyat hududida mavjud qishloq xo‘jaligiga mo‘ljallangan yerlar, aholi 

punktlari yerlari, sanoat va transport infratuzilmasi yerlari, o‘rmon va suv fondi yerlari hamda 

zaxira yerlarning hududiy ulushi o‘rganilgan.  

Kalit suzlar: yer fondi, yer resurslari, yer toifalari, yer turlari, qishloq xo‘jaligi yerlari, 

sug‘oriladigan yerlar, lalmi yerlar, yaylovlar, yer resurslarini boshqarish. 

Kirish. Yer resurslari har qanday hududning ijtimoiy-iqtisodiy rivojlanishida muhim 

ahamiyatga ega bo‘lgan tabiiy boyliklardan biridir. Yer fondidan oqilona foydalanish, uning 

toifalari va turlari bo‘yicha to‘g‘ri taqsimlanishi qishloq xo‘jaligi, sanoat, infratuzilma hamda 

ekologik barqarorlikni ta’minlashda katta rol o‘ynaydi.  

Qashqadaryo viloyati O‘zbekistonni Qashqadaryo viloyati yer fondining umumiy tavsifi: 

Qashqadaryo viloyati O‘zbekiston Respublikasining janubi-g‘arbiy qismida joylashgan bo‘lib, 

umumiy maydoni taxminan 28 ming kvadrat kilometrni tashkil etadi. Viloyat hududi asosan 

Qarshi vohasi, adir va tog‘ oldi hududlari hamda keng yaylovlardan iborat. 

Viloyatda yer fondining tarkibi tabiiy sharoit, iqlim, relef va suv resurslariga bog‘liq holda 

shakllangan. Hududning katta qismi qishloq xo‘jaligida foydalaniladigan yerlar hisoblanadi. 

Ayniqsa sug‘oriladigan yerlar paxtachilik, g‘allachilik va bog‘dorchilik uchun muhim ahamiyatga 

ega. 

Yer fondining tuzilishi odatda quyidagi asosiy toifalarga bo‘linadi: Qishloq xo‘jaligiga 

mo‘ljallangan yerlar, aholi punktlari yerlari, sanoat, transport va boshqa maqsadlar uchun ajratilgan 

yerlar, o‘rmon fondi yerlari, suv fondi yerlari, zaxira yerlar. 

Mazkur toifalar hududning iqtisodiy rivojlanishi hamda tabiiy resurslardan foydalanish 

darajasini aks ettiradi.ng yirik qishloq xo‘jaligi hududlaridan biri bo‘lib, uning yer fondi turli tabiiy-

iqlim sharoitlari hamda xo‘jalik faoliyatining o‘ziga xosligi bilan ajralib turadi. Viloyatda 

sug‘oriladigan yerlar, yaylovlar, tog‘ va adir hududlari hamda sanoat va aholi punktlari yerlarining 

salmoqli ulushi mavjud. Shu sababli yer fondining toifalari va turlari bo‘yicha tahlil qilish 

hududning barqaror rivojlanishini ta’minlashda muhim ahamiyat kasb etadi. 

Yer fondining yer toifalari bo‘yicha tahlili: Qishloq xo‘jaligiga mo‘ljallangan yerlar. 

Qashqadaryo viloyati yer fondida eng katta ulushni qishloq xo‘jaligiga mo‘ljallangan yerlar 

egallaydi. Bu yerlar asosan sug‘oriladigan ekin maydonlari, lalmi yerlar, yaylovlar va 

pichanzorlardan iborat. 

